
O“ZBEKISTON REPUBLIKASI JINOYAT
KODEKSIDA ODAM SAVDOSI UCHUN
JAVOBGARLIK EVOLYUTSIYASI

Jumaniyozova Zarnigor Maxammadi qizi,

Toshkent davlat yuridik universiteti tayanch doktoranti
ORCID: https://orcid.org/0009-0000-6773-1084
e-mail: zarnigorjumaniyozova@gmail.com

Annotatsiya. Mazkur maqolada O‘zbekiston Respublikasi Jinoyat kodeksida odam savdo-
si jinoyati uchun javobgarlikning shakllanishi va rivojlanish bosqichlari ilmiy huqugqiy jihatdan
tahlil qgilinadi. Xususan, O‘zbekiston Respublikasi Jinoyat kodeksi normalarida odam savdosi bi-
lan bog'liq qilmishlarning dastlab umumiy jinoyat tarkiblari doirasida baholanganligi, keyin-
chalik esa mustaqil jinoyat tarkibi sifatida alohida modda bilan mustahkamlanganligi yoritila-
di. 2008-yilda kodeksga kiritilgan o‘zgartirishlar asosida odam savdosi uchun javobgarlikning
aniq belgilanishi, jinoyatning obyekti va subyekti, jinoyat obyektiv va subyektiv tomonlari, kvali-
fikatsiyalovchi belgilar hamda jazolarning og‘irlashtirilgan turlari atroflicha tahlil etiladi. Shu-
ningdek, Xalqaro huquq normalari, jumladan, Birlashgan Millatlar Tashkilotining Transmilliy
uyushgan jinoyatchilikka qarshi konvensiyasi hamda unga qo‘shimcha Protokol talablari milliy
qonunchilikka implementatsiya qilinishi jarayoni ochib beriladi. Maqolada muallif tomonidan
odam savdosiga qarshi kurashish sohasida milliy va xalgaro tajriba uyg‘unligi, jinoyat-huqu-
qly siyosatning liberallashuvi va inson huquqlarini himoya qilish mexanizmlarining takomilla-
shuvi masalalari yoritilgan. Tadgqiqot natijasida odam savdosi uchun javobgarlik evolyutsiyasi
bosqichma-bosqich kuchaytirib borilganligi va bu jarayon zamonaviy tahdidlar va xalqaro stan-
dartlar bilan uzviy bog‘liq ekanligi asoslab beriladi.

Kalit so‘zlar: odam savdosi jinoyati, ijtimoiy xavfli qilmish, xalgaro huquq normasi,
transmilliy jinoyat, uyushgan jinoyatchilik, Jinoyat kodeksi, inson huqugqlari

3BOJIOIUA OTBETCTBEHHOCTH 3A TOPI'OBJIIO JIOAbMHA
B YTOJIOBHOM KOAEKCE PECIIYBJIMKH Y3BEKHCTAH

KymaHnuésoBa 3apHurop Maxammaau KusH,
6a30BbIH JOKTOPAHT TalIKEHTCKOTO
rocyZlapCTBEHHOTO I0OpUIUYECKOr0 YHUBEPCUTETA

AHHOmayusa. B Hacmosawel cmambe ¢ HAYYHO-NpABOBbIX NO3UYUU aHAAU3UpPyoOmcs
amanvl CMAHOB/EHUS] U pA38UMUS 0MEEemMCcmMe8eHHOCMU 3d npecmyn/eHue mopz208au a0bMu

8 Yeosno0eHoMm kodekce Pecnybauku Y36ekucmaH. B yacmHocmu, ocgewaemcsi, Y¥mo OesiHus,
c8513aHHble ¢ mopzosell AI0dbMU, NePBOHAYANbHO OYEHUBAAUCL 8 PAMKAX 00WUX COCMAasos
npecmyn/eHuli, npedycCMOmMpeHHbIX HopMamu Y20,108H020 Kodekca Pecnybauku Y3bekucmad,
a enocsiedcmeuu 6bl1u 3aKpensieHbl 8 Kauecmeae camMocmosimeabH020 cocmasd npecmynJieHust
omadeavHol cmamuvéll. I[lodpo6HO aHaau3upyrwmcsi U3MeHeHus, 6HecéHHble 8 Kodekc
8 2008 200y, 8 pe3ysbmame Komopwvix 6bl1a 4€émMKO onpedeseHa OMEEmMcmeeHHOCMb 3d
mopzosiio 1dbMU, a makice 00BeKkm u cy6seKkm npecmyn/eHusi, €20 00BeKmusHbvle U
cybseKkmusHble NPU3HAKU, Keaauguyupyrujue obcmosimesnbcmea U 6os1ee cmpozue 8udbl
Haka3aHull. Kpome mozo, packpvieaemcsi npoyecc umniemMeHmayuu 6 HAYUOHA/IbHOe
3aKOHOdame/abcmeo HOPM MeXCAYHAPOOHO20 npasd, 8 4acmHocmu noJoxceHull KoHeeHyuu
Opzanuzayuu 06wveduHéHHblx Hayull npomu8 mMpPAHCHAYUOHAALHOU Op2aHU308aHHOU
npecmynHocmu u donosHsitowezo eé [[pomokosa. B cmamve paccmampueaiomcsi 80npocwl
coyemaHusi HAYUOHA/AbHO20 U MeXCOyHapodHo20 onbima 8 cgepe npomueodelicmseusi
mopzoe/e 0dbMu, AUbepaIU3AYUU Y20/108HO-NPABOBOL NOAUMUKU U COBEPUIEHCMBO08AHUS
MeXaHu3Mo8 3awjumel npae uesosekd. [lo pesysbmamam uccsaedo8aHus 060CHO8bIBAEMCS,
umo 0meemcmeeHHOCMb 3d MOop208110 A0dbMU NOC/1e008AMENBHO YCUAUBAAACL, A OAHHbBIL
npoyecc Hepa3pwvl8HO C853AH C COBPEMEHHBIMU Y2P03aMU U MEHCOYHAPOOHbIMU CMAaHAapmamu.

Kawueswvle canoea: mopzosasi aw00bMu, 06WecmeeHHO o0OnacHoe desHue, HopMa
MexcdyHapodHo20 ~ npasa,  MPAHCHAYUOHA/AbHOEe  npecmynJjeHue,  OP2AHU308AHHAS
npecmynHocms, Y20/108Hblll KOOeKc, npasa 4esa08eka

EVOLUTION OF LIABILITY FOR HUMAN TRAFFICKING IN THE CRIMINAL CODE
OF THE REPUBLIC OF UZBEKISTAN

Jumaniyozova Zarnigor Makhammadi Kkizi,
Basic Doctoral Student at Tashkent State University of Law

Abstract. This article provides a scientific and legal analysis of the formation and
development stages of liability for the crime of human trafficking in the Criminal Code of
the Republic of Uzbekistan. In particular, it is highlighted that in the norms of the Criminal
Code of the Republic of Uzbekistan, acts related to human trafficking were initially assessed
within the framework of the general elements of the crime and later strengthened by a
separate article as an independent component of the crime. Based on the amendments made
to the Code in 2008, a detailed analysis is provided regarding the clear definition of liability
for human trafficking, the object and subject of the crime, the objective and subjective aspects
of the crime, qualifying features, and aggravated types of punishment. It also reveals the
process of implementing international legal norms, including the requirements of the United
Nations Convention against Transnational Organized Crime and its Additional Protocol, into
national legislation. The article highlights the harmonization of national and international
experience in the field of combating human trafficking, the liberalization of criminal law
policy, and the improvement of human rights protection mechanisms. As a result of the study,
it is substantiated that the evolution of responsibility for human trafficking has been gradually
strengthened, and this process is inextricably linked to modern threats and international
standards.

Keywords: human trafficking, socially dangerous act, international legal norm,
transnational crime, organized crime, Criminal Code, human rights

Kirish

Odam savdosi milliy va xalgaro huquqda eng jiddiy jinoyatlardan biri hisoblanadi.
Bu huqugbuzarlik nafagat inson huquqglariga daxldor bo‘lib, balki jamiyat xavfsizligi,
igtisodiy barqarorlik va huquqiy tizimning samaradorligiga tahdid soladi. Shu sababli
ko‘plab davlatlar, shu jumladan O‘zbekiston ham, odam savdosiga qarshi kurashishga,
unga qarshi kurashishning bir mexanizmi bo‘lgan ushbu jinoyatga nisbatan javobgarlikni
takomillashtirishga alohida e’tibor qaratadi.

Odam savdosi - shaxsni majburlash, aldash yoki boshqa noqonuniy yo‘llar bilan
ekspluatatsiya maqgsadida boshqa shaxslarga sotish, taqdim etish yoki boshga sharoitda
go‘llashni nazarda tutuvchi huquqgbuzarlik. O‘zbekiston Respublikasi “Odam savdosiga
qarshi kurashish to‘g'risida”gi Qonunida: “Odam savdosi - kuch bilan tahdid qilish yoki kuch
ishlatish yoxud boshga majburlash shakllaridan foydalanish, o‘g‘irlash, firibgarlik, aldash,
hokimiyatni suiiste’'mol qilish yoki vaziyatning qaltisligidan foydalanish orqali yoxud boshqa
shaxsni nazorat qiluvchi shaxsning roziligini olish uchun uni to‘lovlar yoki manfaatdor etish
evaziga og'dirib olish orqali odamlardan foydalanish maqgsadida ularni yollash, tashish,
topshirish, yashirish yoki qabul qilish”, deb ta’riflanadi. Jinoyat kodeksining odam savdosi
to‘g'risidagi 135-moddasi odamlardan har qanday turdagi foydalanish maqsadida bunday
harakatlarni sodir etish uchun asosli ravishda javobgarlikni belgilaydi (Rustambayev, 2019).
Ya'ni odam savdosi bu har ganday tarzda odamlardan foydalanish uchun ularni yollash,
tashish, topshirish, yashirish yoki qabul qilishda amalga oshiriladigan jinoyat hisoblanadi.
Odam savdosiga garshi kurashish esa odam savdosining oldini olish, uni aniqlash, unga
chek qo'yish, uning oqibatlarini minimallashtirish, odam savdosidan jabrlanganlarga
yordam ko‘rsatish bo‘yicha faoliyatdir (Saidov, 2016). Bu jinoyat inson qadr-qimmatiga oid
gadriyatlarga zid bo‘lib, xalgaro huquq normalari bilan ham gat’iyan man etilgan.

Xalgaro huquqda odam savdosiga birinchi bor aniq ta’rif 2000-yil 15-noyabrda qabul
qilingan BMTning Transmilliy uyushgan jinoyatchilikka qarshi konvensiyasiga qo‘shimcha
Protokolda berilgan. Mazkur hujjatga ko‘ra, odam savdosi - kuch ishlatish, aldash, tahdid
qilish, zaif holatdan foydalanish yo‘li bilan shaxslarni ekspluatatsiya qilish magsadida yollash,
tashish, topshirish yoki yashirishdan iborat harakatlar. Yuqorida nomi keltirib o‘tilgan
hujjat uni ratifikatsiya qilgan mamlakatlarga qonunchiligini yangilash yoki xalqaro normaga
moslashtirish majburiyatini ham yuklaydi.

Bugungi kunda odam savdosi jinoyatlarining o‘sishi, ushbu jinoyatning uyushgan guruhlar
hamda jinoiy uyushmalar tomonidan sodir etilishi hollari ko‘paymoqda. Odam savdosi
jinoyatidan jabr ko‘rayotganlar soni yildan yilga ortib bormoqda. Shu bois, odam savdosi
sohasidagi jinoyatlarga nisbatan jazo tizimini kuchaytirish yoki takomillashtirish, ushbu
jinoyatlarning kelib chiqishiga sabab bo‘ladigan barcha salbiy holatlar va ulardan kelib
chiquvchi muammolarning oldini olish lozim.

Odam savdosi uchun javobgarlik mamlakatimiz hududida gqadimdan mavjud bo‘lgan.
Davlatimizda Islom dini paydo bo‘lgunga qadar odam savdosi uchun javobgarlik masalasi
odat huquqgi va zardushtiylik dinining asosiy manbasi bo‘lgan “Avesto” kitobi asosida
tartibga solinganligidan dalolat beradi. Ushbu huquqiy manbalarda odam savdosiga aloqador
qilmishlar salbiy ijtimoiy hodisa sifatida keskin qoralangan (Fazilov, 2016).

Mamlakatimiz hududida Islom dini kirib kelishidan to Chor Rossiyasi davrigacha bo‘lgan
davrda odam savdosi uchun javobgarlik masalasi shariat qonunlari asosida tartibga solingan.
Vaqt o‘tishi bilan O‘rta Osiyo davlatlari Chor Rossiyasi mustamlakasiga aylantirilgandan
keyin qul savdosi uchun javobgarlik masalalari amir va xonlarning farmonlari hamda Chor

Rossiyasining jinoyat qonunlari bilan tartibga solingan. 1886-yilda Buxoro amirligi amiri
Abdul Ahadxonning “Qul savdosini bekor qilish hamda qul va cho‘rilarni ozod qilish haqida”gi
farmoni chigarilgan. 1917-yilda Lenin boshchiligidagi bolsheviklar davlat tepasiga kelgandan
song RSFSRning 1922-yil 1-iyundagi Jinoyat kodeksi va O‘zSSRning 1926-yil 16-iyundagi
Jinoyat kodeksi qgabul qgilingan bo‘lib, odam savdosiga oid jinoyatlar uchun javobgarlik
masalalari juda o‘xshash bo‘lgan. O‘zbekiston SSRning 1959-yil 21-maydagi Jinoyat
kodeksining odam savdosiga alogador gilmishlar uchun javobgarlik belgilangan normalari
o‘rganilganda, odam savdosi uchun javobgarlik belgilangan bevosita maxsus normalar
bo‘lmaganligi aniglanadi (Dubrovina, 1988).

O‘zbekiston Respublikasida odam savdosi jinoyati uchun javobgarlikning kuchaytirilishi
bir necha bosqgichlar yoki davrlarni ozida qamrab oladi. Bular asosan uch davr bo'lib,
mustagqillikdan oldingi davr, mustagqillikdan keyingi yigirma yillik hamda 2010-yildan bugungi
kungacha bo‘lgan davr. Mustagqillikdan oldin amalda bo‘lgan jinoyat kodeksida odam savdosi
jinoyati bo‘lmagan. Lekin boshqa jinoyatlar tarkibida aks etgani hagida yuqorida aytib o‘tdik.
Mustagqillikdan keyin ham yangi jinoyat kodeksida bu jinoyat birdaniga o0z aksini topgani yo‘q.
Bir qancha xalgaro hujjatlarning O‘zbekiston Respublikasi tomonidan qabul qilinishi va ushbu
hujjatlarning qabul qilinishi natijasida huquq tizimi o‘ziga olgan majburiyatlar natijasida
ushbu jinoyat alohida jinoyat sifatida e’tirof etilib unga nisbatan jinoiy javobgarlik belgilandi.
Umuman olganda, yuqorida keltirib o‘tilgan uch davr mobaynida Respublikamizning jinoyat
gonunchiligida odam savdosi jinoyatiga oid keskin o‘zgarishlar, yangilanishlar yuz berdi va
quyida bular batafsil bayon etiladi.

Asosiy qism

Odam savdosi jinoyatiga oid muhim xalgaro hujjatlar mavjud bo‘lib, ularga 1949-yil
2-dekabrdagi BMT Bosh Assambleyasi tomonidan 317(IV)-sonli rezolyutsiyasi bilan
ma’qullangan va 1951-yil 25-iyulda kuchga kirgan “Odam savdosi va fohishalikning uchinchi
shaxslar tomonidan ishlatilishiga qarshi kurashish to‘g'risida”gi Konvensiya hamda “Bolalar
mehnatining og'ir shakllarini tagiglash va yo‘q qilishga doir shoshilinch choralar to‘g‘risida”gi
Konvensiyani misol keltirish mumkin. Ushbu ikki yirik hujjat ham odam savdosiga oid
masalalarni xalgaro darajada tartibga solishga yo‘naltirilgan bo‘lib, 2003-yil 12-dekabrda
“Odam savdosi va fohishalikning uchinchi shaxslar tomonidan ishlatilishiga qarshi kurashish
to‘g'risida”gi Konvensiya, 2008-yil 8-aprelda esa “Bolalar mehnatining og‘ir shakllarini
taqiqlash va yo‘q qilishga doir shoshilinch choralar to‘g'risida”gi Konvensiya mamlakatimiz
tomonidan tan olingan. Ushbu jarayon, ya’'ni O‘zbekiston Respublikasining odam savdosiga
qarshi kurashish sohasida xalgaro-huquqiy majburiyatlarni qabul qilishi mamlakat uchun
odam savdosiga qarshi kurashishda katta umummilliy, siyosiy va xalqaro darajadagi siljish,
normativ asos hamda tizimli o‘zgarishlar sababi bo‘ldi, deyish mumkin.

O‘zbekiston Respublikasining odam savdosiga qarshi kurashish sohasida xalqaro
konvensiyalarni qabul qilishi milliy huquq tizimining modernizatsiyasi, xalqaro standartlarga
moslashuvi hamda jinoyat-huquqiy siyosatning insonparvarlik va huqugni muhofaza qilish
tamoyillari asosida takomillashuviga kuchli turtki berdi. Xususan, davlat tomonidan Birlashgan
Millatlar Tashkiloti doirasida qabul gilingan asosiy hujjatlarga qo‘shilish, eng avvalo, Transmilliy
uyushgan jinoyatchilikka qarshi BMT Konvensiyasi hamda uni to‘ldiruvchi Odam savdosining
oldini olish, unga chek qo‘yish va uni jazolash to‘grisidagi Protokol (Palermo Protokoli)
mamlakat jinoyat qonunchiligini tubdan qayta ko‘rib chiqish zaruratini yuzaga keltirdi.

Mazkur xalqaro-huquqiy majburiyatlarni qabul qilish natijasida odam savdosi
tushunchasining universal ta’rifi milliy qonunchilikka implementatsiya qilindi. Palermo

Protokolida belgilangan uch elementli model (harakat - vosita - maqsad) O‘zbekiston
Respublikasi jinoyat qonunchiligida ham oz aksini topdi (Abdullaev, 2021). Natijada odam
savdosi jinoyatining obyektiv va subyektiv tarkibi aniq va tizimli belgilab berildi.

Bu jarayon milliy huquq tizimining quyidagi yo‘nalishlarda takomillashuviga olib keldi:

- jinoyat tarkibining xalqaro standartlarga mos ravishda aniqlashtirilishi;

- voyaga yetmaganlar bilan bog‘liq alohida kvalifikatsiya belgilarining kiritilishi;

- jabrlanuvchilarni himoya qilish mexanizmlarining joriy etilishi;

- davlatlararo hamkorlikning huquqiy asoslari mustahkamlanishi.

O‘zbekiston Respublikasining Jinoyat kodeksiga odam savdosiga oid moddalarning
kiritilishi va ularning takomillashtirilishi xalqaro majburiyatlar bilan bevosita bog'liqdir
(Karimov, 2021). Dastlab, odam savdosi alohida jinoyat tarkibi sifatida mustahkamlandi va
keyinchalik uning dispozitsiyasi xalqaro standartlarga muvofiq ravishda kengaytirildi.

Palermo Protokoliga muvofiq ravishda quyidagi elementlar milliy qonunchilikda aks etdi:
harakat (actus reus) - yollash, tashish, topshirish, yashirish, gabul qilish; vosita - zo‘rlik
ishlatish yoki zo‘rlik bilan tahdid qilish, aldash, ishonchni suiiste’'mol qilish, zaif holatdan
foydalanish; maqgsad - ekspluatatsiya (jinsiy ekspluatatsiya, majburiy mehnat, qullik yoki
qullikka o‘xshash amaliyotlar, a’zolarni olib qo‘yish va boshqalar). Bu elementlarning
gonunchilikda mustahkamlanishi jinoyatni kvalifikatsiya qilish jarayonini yengillashtirdi va
sud amaliyotida bir xillikni ta’'minlashga xizmat qildi. Natijada jinoyat tarkibini isbotlashda
xalgaro metodologiya qo‘llana boshlandi.

Shuningdek, xalqaro konvensiyalar asosida jinoiy javobgarlikni og‘irlashtiruvchi holatlar
(voyaga yetmagan shaxsga nisbatan sodir etish, uyushgan guruh tomonidan sodir etish,
takroran sodir etish va boshqalar) ham aniqlashtirildi. Shuningdek, jabrlanuvchilarni himoya
qilish tizimi shakllantirildi. Xalgaro hamkorlik mexanizmlari mustahkamlandi. Xususan,
odam savdosi transmilliy jinoyat hisoblanganligi sababli xalqaro konvensiyalarni qabul qilish
davlatlararo hamkorlikni kengaytirish imkonini berdi (Allain, 2018). Interpol hamda Xalgaro
migratsiya tashkiloti kabi xalqaro institutlar bilan hamkorlik kuchaydi. Natijada ekstraditsiya
jarayonlari soddalashtirildi, jinoyatchilarni qgidiruvga berish mexanizmi takomillashtirildi,
transchegaraviy tergov amaliyoti yo‘lga qo‘yildi, ma’lumot almashish tizimi kuchaytirildi.
Bu esa jinoyatning latentlik darajasini kamaytirishga va uyushgan jinoyatchilik guruhlariga
qarshi samarali kurashishga xizmat qilmoqda.

Xalgaro konvensiyalarni qabul qilish sud amaliyotiga ham sezilarli ta’sir ko‘rsatdi.
Sudlar tomonidan jinoyat tarkibini aniqlashda xalqaro hujjatlarda belgilangan mezonlardan
foydalanish amaliyoti shakllandi. Shu tariqa, xalqaro konvensiyalarni qabul qilish
O‘zbekiston Respublikasi huquq tizimining tizimli transformatsiyasiga olib keldi. Bu jarayon
jinoyat-huquqiy siyosatning liberallashuvi, inson huquqlarining ustuvorligi va xalqaro
hamkorlikning mustahkamlanishi bilan xarakterlanadi.

Odam savdosiga oid ishlar bo‘yicha huquq tizimini mustahkamlashga qaratilgan
keyingi yirik qadam 2008-yil 17-aprelda O‘zbekiston Respublikasining “Odam savdosiga
qarshi kurashish to‘g‘risida”gi Qonunining qabul qilinishi bo‘ldi. XXI asr boshlarida odam
savdosi transmilliy uyushgan jinoyatchilikning eng xavfli ko‘rinishlaridan biri sifatida
xalqaro hamjamiyat e’tiborini tortdi (Shelley, 2018). Global migratsiya jarayonlari,
ijtimoiy-iqtisodiy tafovutlar, noqonuniy mehnat bozori va jinsiy ekspluatatsiya
tarmogqlarining kengayishi mazkur jinoyatni tizimli va murakkab hodisaga aylantirdi.
Shu tariga odam savdosiga qarshi kurashish sohasida milliy qonunchilikni shakllantirish

zarurati yuzaga keldi.

O‘zbekiston Respublikasida ham 2000-yillarning boshlarida fuqarolarning xorijga ish
izlab chiqishi ortishi fonida odam savdosi bilan bog‘liq jinoyatlar ko‘paydi. Shu bois davlat
tomonidan bu sohada maxsus normativ-huquqiy asos yaratish zarurati tug‘ldi. Aynan
migratsion muammolarning odam savdosi jinoyatlarining ko‘payishiga olib kelishi hozirgi
kungacha davom etmoqda.

Xalgaro Migratsiya Tashkiloti (XMT) ma’lumotlariga ko‘ra, O‘zbekiston Tashqi mehnat
migratsiyasi agentligining sa’y-harakatlariga qaramay, 2023-yilda fagat 38 400 kishi (umumiy
migrantlar sonining 16,5 foizi) qonuniy ish topish yo‘llaridan foydalangan. Natijada 141 ta
odam savdosi holati ro'y berdi va 193 nafar jabrlanuvchi qayd etildi. Rossiya, Qozog'iston,
Turkiya va Birlashgan Arab Amirliklari O‘zbekiston migrantlarini ekspluatatsiya qilish bo‘yicha
asosiy manzillar bo‘ldi. 2020-yilda XMT dunyo bo‘ylab migratsiya yo‘llarida 4 317 nafar
migrantning vafot etgani haqida ma'lumotlar keltirilgan. 2023-yilga kelib bu ragam deyarli ikki
baravar oshib, 8 565 kishiga yetdi. O‘zbekistonga kelsak, mas’ul vazirlik ma’lumotlariga ko‘ra,
faqat 2020-yilda chet eldan 200 nafardan ortiq vafot etgan fuqarolarning jasadlari vatanga olib
kelindi (United Nations Office on Drugs and Crime [UNODC], 2023).

Xalgaro majburiyatlar, xususan, Birlashgan Millatlar Tashkiloti doirasida gabul gilingan
Transmilliy uyushgan jinoyatchilikka qarshi BMT Konvensiyasi hamda uni to‘ldiruvchi Odam
savdosining oldini olish, unga chek qo‘yish va uni jazolash to‘grisidagi Protokol (Palermo
Protokoli) milliy qonunchilikni xalqaro standartlarga moslashtirishni talab qildi.

Mazkur omillar O‘zbekistonda odam savdosiga garshi maxsus qonun qabul qilinishi va
Jinoyat kodeksiga alohida modda kiritilishiga huquqiy asos bo‘ldi. “Odam savdosiga qarshi
kurashish to‘g'risida”gi Qonun milliy huquq tizimida yangi bosqichni boshlab berdi. Unda
jinoyatning oldini olish, aniglash, fosh etish va jabrlanuvchilarga yordam ko‘rsatish o‘zaro
bog‘liq mexanizm sifatida ko‘rildi.

Qonunning muhim jihatlaridan biri jabrlanuvchining huquqiy maqomini belgilab
berganidadir. Avvalgi davrda odam savdosi qurbonlari ko‘pincha ma’'muriy yoki jinoiy
javobgarlikka tortilgan bo‘lsa, yangi qonun ularni himoya subyekti sifatida tan oldi. “Odam
savdosi va fohishalikning uchinchi shaxslar tomonidan ishlatilishiga qarshi kurashish
to‘g'risida”gi Konvensiya majburiyatlarining O‘zbekiston tomonidan bajarilishini ta’'minlash
magqsadida Jinoyat kodeksining 135-moddasidagi “odamlardan foydalanish uchun ularni
yollash” jinoyati o‘rniga 2008-yilda yangi tahrirdagi odam savdosi uchun jinoiy javobgarlik
belgilandi. 1959-yilgi O‘zbekiston SSR Jinoyat kodeksida bu norma mavjud bo‘lmagan. Ushbu
moddaning Kiritilishi natijasida O‘zbekiston Markaziy Osiyo mamlakatlari orasida odam
savdosini shaxsning ozodligi, sha’'ni va qadr-qimmatiga qarshi qaratilgan jinoyatlardan biri
sifatida e’tirof etib, mazkur jinoyat uchun jazoning mugqarrarligini ta’'minlagan davlatlardan
biriga aylandi.

2008-yilgi islohotlarning eng muhim natijasi O‘zbekiston Respublikasi Jinoyat kodeksiga
odam savdosining alohida jinoyat tarkibi sifatida kiritilishi bo‘ldi. Shu tariga mazkur jinoyat
mustaqil ijtimoiy xavfli qilmish sifatida e’tirof etildi. Mazkur moddaning kiritilishi bir qator
ijjobiy natijalarga olib keldi. Xususan, jinoyatni kvalifikatsiya qilishda aniqlik ta’'minlandi,
sud amaliyotida bir xillik shakllandi hamda uyushgan jinoyatchilik guruhlariga nisbatan
qat’iy jazo choralarini qo‘llash imkoniyati kengaydi. Shuningdek, voyaga yetmaganlarga
nisbatan odam savdosi sodir etilgan hollarda javobgarlikni og'irlashtiruvchi normalar ham
mustahkamlandi.

“Odam savdosiga garshi kurashish to‘g‘risida”’gi Qonun va Jinoyat kodeksidagi tegishli
modda o‘zaro integratsiyalashgan holda qo‘llana boshlandi. Qonun profilaktika, himoya

va institutsional mexanizmlarni belgilagan bo‘lsa, Jinoyat kodeksi javobgarlik choralarini
nazarda tutdi. Natijada normativ-huquqiy tizim kompleks tus oldi, jinoiy ta’qib va
ijjtimoiy himoya parallel ravishda amalga oshirila boshlandi, davlat organlari faoliyatida
muvofiqlashtirish kuchaydi. Mazkur integratsiya jinoyat-huquqiy siyosatning zamonaviy
modelini shakllantirdi.

Qonun gabul qilinib, kodeksga alohida modda kiritilgandan so‘ng odam savdosiga garshi
kurashish bo‘yicha maxsus respublika komissiyasi tashkil etildi, shuningdek huquqgni
muhofaza qiluvchi organlar faoliyatida maxsus yo‘nalish shakllantirildi.

Xalgaro migratsiya tashkiloti bilan hamkorlik yo‘lga qo'yildi, reabilitatsiya markazlari
tashkil etildi.

Amaliy jihatdan ham bir qator natijalarga erishildi. Jumladan, jinoyatlarni aniqlash
ko‘rsatkichlari oshdi, jabrlanuvchilarni identifikatsiya qilish mexanizmi shakllandi, xalqaro
qidiruv va ekstraditsiya jarayonlari takomillashdi, aholining huquqiy xabardorligi oshirildi.

2008-yilda “Odam savdosiga qarshi kurashish to‘g‘risida”gi Qonunning qabul qilinishi va
Jinoyat kodeksiga odam savdosi alohida jinoyat sifatida kiritilishi O‘zbekiston Respublikasi
huquq tizimida tub burilish yasadi. Mazkur islohotlar xalgaro standartlarga moslashuvni
ta’'minlab, jinoyat-huquqiy siyosatning insonparvar va kompleks modelini shakllantirdi.

2015-yilda Jinoyat kodeksining 135-moddasi (Odam savdosi) birinchi qismiga
“O‘zbekiston Respublikasining ayrim qonun hujjatlariga o‘zgartirish va qo‘shimchalar kiritish
to‘grisida”gi Qonun bilan qo‘shimcha Kkiritilib, sanksiya ilk bor kuchaytirildi. Uch yilgacha
ozodlikdan mahrum qilish jazosi uch yildan besh yilgacha ozodlikdan mahrum qilish jazosi
bilan almashtirildi.

adval
O‘zbekiston Respublikasida aniglangan odam savdosi holatlari (2021-202 3)]
Yil Aniglangan Jabrlanuvchilarning soni | Ulardan ayollar Chet el bilan bog'liq
holatlar soni (%) holatlar (%)
2021 179 221 65,2 48,6
2022 193 247 67,8 52,1
2023 216 271 70,4 55,9

* (Ministry of Internal Affairs of the Republic of Uzbekistan, 2024).

Odam savdosiga nisbatan javobgarlik kuchaytirilganiga qaramasdan, bu jinoyat
ko‘rsatkichi oshishda davom etgani yuqorida Kkeltirilgan ma’lumotlardan ma’lum. Shu
sababli oradan 10 yil o‘tib, 2025-yilda ham O‘zbekistonda odam savdosi jinoyati uchun
jazo choralari yanada kuchaytirildi. Bu borada “Odam savdosi jinoyati uchun jazo choralari
kuchaytirilayotganligi munosabati bilan Jinoyat kodeksining 135-moddasiga o‘zgartirish
kiritish to‘grisida”gi O‘zbekiston Respublikasi Qonuni qabul qilindi. Unga ko‘ra, odam
savdosi jinoyatini qalbaki hujjatlardan foydalangan holda, shuningdek jabrlanuvchining
shaxsini tasdiglovchi hujjatlarni olib qo‘ygan, yashirgan yoxud yo‘q qilib yuborgan holda
sodir etganlik uchun 5 yildan 10 yilgacha ozodlikdan mahrum qilish jazosi belgilandi. llgari
mazkur jinoyat uchun 5 yildan 8 yilgacha ozodlikdan mahrum qilish jazosi nazarda tutilgan
edi. Shuningdek, ushbu jinoyat jabrlanuvchining o‘limiga yoki boshqa og‘ir oqibatlarga
sabab bo‘lsa, 10 yildan 15 yilgacha ozodlikdan mahrum qilish jazosi belgilandi. Avvalgi
tahrirda esa ushbu holat uchun 8 yildan 12 yilgacha ozodlikdan mahrum qilish jazosi

nazarda tutilgan edi.

2025-yilda O‘zbekiston Respublikasida odam savdosi uchun jinoiy javobgarlikni
kuchaytirishga garatilgan qonunchilik o‘zgarishlari jinoyat-huquqiy siyosat evolyutsiyasining
mantiqiy davomi sifatida namoyon bo‘ldi. Mazkur islohotlarning asosiy maqgsadi - transmilliy
uyushgan jinoyatchilik shakliga aylangan odam savdosiga nisbatan profilaktik va repressiv
choralarni kuchaytirish, jabrlanuvchilar huquqlarini samarali himoya qilish hamda
jinoyatning latent darajasini kamaytirish.

Odam savdosi bugungi kunda faqat maishiy yoki alohida epizodik jinoyat emas, balki
murakkab ijtimoiy-iqtisodiy, migratsion va kriminologik omillar bilan bog'liq tizimli
hodisadir. Global migratsiya jarayonlarining jadallashuvi, noqonuniy mehnat bozori
kengayishi va raqamli texnologiyalar orqali yollash mexanizmlarining rivojlanishi mazkur
jinoyatning yangi shakllarini yuzaga keltirdi. Shu bois amaldagi jazolarning preventiv
ta’siri yetarli emasligi haqidagi ilmiy va amaliy xulosalar jazo siyosatini qayta ko‘rib chigish
zaruratini yuzaga keltirdi.

Kriminologik tadgiqotlar shuni ko‘rsatadiki, odam savdosi jinoyati yuqori darajada
daromad keltiruvchi va nisbatan yashirin sodir etiladigan jinoyatlar turiga kiradi. U ko‘pincha
uyushgan guruhlar tomonidan sodir etiladi va bir nechta davlat hududini qamrab oladi.

Jazo choralarining kuchaytirilishi quyidagi kriminologik omillar bilan asoslanadi:

- uyushgan jinoyatchilik omili - odam savdosi ko‘pincha barqaror jinoyatchilik tuzilmalari
orqali amalga oshiriladj;

- takroriylik darajasi - mazkur jinoyatni sodir etgan shaxslar yuqori rentabellik sababli uni
takror sodir etishga moyil bo‘ladi;

- jabrlanuvchilarning ijtimoiy zaifligi - ayollar, voyaga yetmaganlar va mehnat migrantlari
asosiy nishon bo‘lib golmoqda;

- vyashirinlik (latentlik) - jinoyat ko‘pincha oshkor etilmaydi, bu esa jazolarning
mugqarrarligini susaytiradi.

Mazkur omillar jazo choralarini kuchaytirishni nafaqat repressiv, balki umumiy profilaktik
vosita sifatida ham ko‘rishni talab etadi.

O‘zbekiston Respublikasi odam savdosiga qarshi kurashish sohasida qgator xalgaro
majburiyatlarni olgan. Xususan, Birlashgan Millatlar Tashkiloti tomonidan qabul qilingan
Transmilliy uyushgan jinoyatchilikka qarshi BMT Konvensiyasi hamda Odam savdosining
oldini olish, unga chek qo‘yish va uni jazolash to‘g'risidagi Protokol davlatlardan samarali va
mutanosib jazo choralarini belgilashni talab qiladi (Nazarova, 2023).

Jinoyat-huquqiy nazariyada jazoning asosiy maqsadlari ijtimoiy adolatni tiklash,
jinoyatchini tuzatish, maxsus va umumiy profilaktika hamda yangi jinoyatlarning oldini
olishdan iborat. Jazoni kuchaytirish aynan shu maqgsadlarga erishishni ko‘zlaydi.

Odam savdosi jinoyatining yuqori ijtimoiy xavfliligi (inson erkinligi, sha'ni va
gadr-gimmatiga tajovuz qilishi) uni og'ir jinoyatlar toifasiga kiritishni asoslaydi. 2025-yilda
jazo choralarining kuchaytirilishi aynan jinoyatning obyektiga, ya’'ni inson erkinligi va
daxlsizligiga yetkaziladigan zarar bilan bevosita bog‘liqdir. Shuningdek, mazkur jinoyatda
ekspluatatsiya magsadi mavjudligi uni oddiy nogonuniy migratsiya yoki mehnat nizolaridan
farglaydi. Shu bois jinoyatning yuqori ijtimoiy xavfliligi jazoning og'irlashtirilishini talab etdi.

2025-yilda odam savdosi uchun jazo choralarining kuchaytirilishi tasodifiy yoki faqat
siyosiy garor emas, balki kriminologik tahlil, xalgaro majburiyatlar, sud-amaliyoti natijalari
va inson huquglarini himoya qilish tamoyillariga asoslangan mantiqiy huquqiy islohotdir.
Mazkur o‘zgarishlar jinoyatning yuqori ijtimoiy xavfliligini inobatga olgan holda, jazolarning
mugqarrarligi va qat’iyligini ta'minlashga qaratilgan.

Xulosa

“O‘zbekistonda odam savdosi uchun javobgarlik evolyutsiyasi” mavzusida olib borilgan
ilmiy tahlillar shuni ko‘rsatadiki, mazkur institutning shakllanishi va rivojlanishi mamlakat
jinoyat-huquqiy siyosatining transformatsiyasi bilan bevosita bog'liqdir. Odam savdosi
dastlab alohida jinoyat tarkibi sifatida mustaqil e’tirof etilmagan bo‘lsa, keyinchalik uning
transmilliy, uyushgan va yuqori darajada ijtimoiy xavfli jinoyat sifatidagi xususiyatlari
e’tiborga olinib, bosqichma-bosqich maxsus normativ-huquqiy mexanizm shakllantirildi.

O‘zbekistonda odam savdosiga oid javobgarlik evolyutsiyasini shartli ravishda bir necha
bosqichga ajratish mumkin:

Birinchi bosqich - odam savdosi alohida jinoyat sifatida ajratilmagan davr. Bu davrda
mazkur qilmish odam o‘g'irlash, noqonuniy migratsiya, fohishalikka jalb qilish kabi jinoyatlar
tarkibida baholangan. Mazkur yondashuv jinoyatning murakkab va kop elementli tabiatini
to‘liq gamrab olmasligiga sabab bo‘lgan.

Ikkinchi bosqich - xalqaro standartlar ta’sirida normativ asos yaratish davri. O‘zbekiston
tomonidan Birlashgan Millatlar Tashkiloti doirasida qabul qilingan Transmilliy uyushgan
jinoyatchilikka qarshi BMT Konvensiyasi hamda Odam savdosining oldini olish, unga
chek qo‘yish va uni jazolash to‘grisidagi Protokol (Palermo Protokoli)ga qo‘shilish milliy
qgonunchilikni tubdan qayta ko‘rib chiqish zaruratini yuzaga keltirdi.

Uchinchi bosqich - 2008-yilda “Odam savdosiga garshi kurashish to‘g‘risida”gi Qonunning
gabul qilinishi va Jinoyat kodeksiga odam savdosi alohida jinoyat sifatida kiritilishi. Bu
bosqich mazkur jinoyatni mustaqil ijtimoiy xavfli qilmish sifatida e’tirof etish va jinoiy
javobgarlikni aniq belgilash bilan xarakterlanadi.

To'rtinchi bosqich - 2010-2024-yillarda javobgarlikni takomillashtirish, og‘irlashtiruvchi
holatlarni kengaytirish, jabrlanuvchilarni himoya qilish mexanizmlarini mustahkamlash
va 2025-yilda jazo choralarining kuchaytirilishi orqali jinoyat-huquqgiy siyosatning
qat’iylashtirilishi. Mazkur bosqichlar javobgarlik evolyutsiyasining izchil va mantiqiy
xarakterga ega ekanini ko‘rsatadi.

Odam savdosi jinoyati tarkibining takomillashuvi jinoyat huquqi nazariyasida ham muhim
o‘zgarishlarga sabab bo‘ldi. Jinoyatning obyektiv tomoni kengaytirilib, quyidagi elementlar
tizimli ravishda mustahkamlandi: yollash, tashish, topshirish, yashirish yoki qabul qilish;
zo'rlik ishlatish yoki zo‘rlik bilan tahdid qilish, aldash, ishonchni suiiste’'mol qilish yoki zaif
holatdan foydalanish; ekspluatatsiya magsadi.

Shu bilan birga, voyaga yetmaganlarga nisbatan jinoyat sodir etilganda “vosita”
elementi talab qilinmasligi kabi xalqaro standartlar implementatsiya qilindi. Bu esa jinoyat
tarkibini kvalifikatsiya qilishda aniqlik va barqarorlikni ta’'minladi. Nazariy jihatdan
mazkur evolyutsiya jinoyat tarkibining formal va moddiy belgilarini uyg‘unlashtirdi hamda
ekspluatatsiya magqgsadini markaziy subyektiv belgi sifatida mustahkamladi. Javobgarlik
evolyutsiyasi jazo siyosatining bosqichma-bosqich qat'iylashuvi bilan xarakterlanadi.
Dastlabki davrda jazo choralari nisbatan yumshoq bo‘lgan bo‘lsa, keyingi bosqichlarda
jazoning minimal va maksimal muddatlari oshirildi, uyushgan guruh tomonidan sodir etish
og'irlashtiruvchi holat sifatida mustahkamlandi, 2025-yilgi islohotlar esa jinoyatning yuqori
ijtimoiy xavfliligini inobatga olgan holda jazolarning mugqarrarligi va qat’iyligini ta’minlashga
qaratildi.

Evolyutsiyaning eng muhim natijalaridan biri - jinoyat-huquqiy siyosatning
insonparvarlik tamoyiliga asoslanishi. Odam savdosi qurbonlari endilikda javobgarlik
subyekti emas, balki himoya obyekti sifatida e’tirof etildi. Odam savdosi uchun javobgarlik

evolyutsiyasi O‘zbekiston huquq tizimining xalgaro standartlarga integratsiyalashuv
jarayonini aks ettiradi. Xalqaro konvensiyalar talablari milliy qonunchilikka implementatsiya
qilindi, davlatlararo hamkorlik mexanizmlari kuchaytirildi. O‘zbekistonda odam savdosi
uchun javobgarlik evolyutsiyasi izchil, bosqichma-bosqich va ilmiy asoslangan jarayon
sifatida namoyon bo‘ldi. Shu bilan birga, ushbu evolyutsion jarayonning davom etishi ham
tabiiydir.

Ushbu ilmiy maqola xulosasida quyidagi ikki taklifni keltirib o‘tish lozim.

Birinchisi - jazodan ko‘ra profilaktika va jabrlanuvchini himoya qilish mexanizmlarini
kuchaytirish. Odam savdosiga qarshi kurashishda faqat jinoiy jazolarni kuchaytirish yetarli
emas. Evolyutsion yondashuv shuni ko‘rsatadiki, samarali tizim profilaktika, erta aniglash va
jabrlanuvchilarni reabilitatsiya qilish mexanizmlariga tayanadi. Shu sababli davlat organlari
o‘rtasida integratsiyalashgan hamkorlikni yo‘lga qo‘yish, ijtimoiy xizmatlar, psixologik
yordam va huquqiy himoya tizimini kengaytirish zarur. Bu jinoyatning takror sodir etilish
xavfini kamaytiradi.

Ikkinchisi - ragamli makonda odam savdosiga garshi huquqiy choralarni rivojlantirish.
Zamonaviy sharoitda odam savdosi ko‘pincha internet va ijtimoiy tarmoqlar orqali amalga
oshirilayotgani sababli javobgarlik institutini ragamli muhitga moslashtirish dolzarb
hisoblanadi. Shu nuqtayi nazardan, kiberjinoyatchilik doirasida maxsus normalarni ishlab
chigish, onlayn platformalarning javobgarligini belgilash hamda dalillarni yig‘ishning
ragamli usullarini qonuniy mustahkamlash lozim. Bu esa jinoyatni aniglash va jazolash
samaradorligini sezilarli darajada oshiradi.

